
Аңдатпа. Ауыл шаруашылығыдағы транспорттық-логистикалық желіні дамыту жағдайы 

талданады. Азық-түлік нарығының мәселелері, еліміздегі инфрақұрылымдар мен 

логистикалық саланың дамымағаны, шикізатты алуға өз қаражатымыздың, оны қайта 

өңдейтін мини зауыттардың жетіспеуі; өндіріс процестерінде отандық өндірушілеріміздің 
дәстүрлі әдістерді қолдануы, инновациялық өзгерістерге әрең үйрену; тауар айналымының 

қоғамдық маңыздылығына бағаның дұрыс берілмеуі қарастырылған. Логистика 

саласындағы мәселелерді уақытында шешуге байланысты әлеуметтік аспектілер 

көрсетілген. Ауылшаруашылық тауар өндірушілерді қажетті ресурстармен үздіксіз 

қамтамасыз ету, жеткізушілермен келісімдер, сондай-ақ қайта өңдеу орындарына шикізат 
сатып алу мен жеткізу шығындарын азайту механизмдері берілген. Қазақстандық 

экономикадағы логистикалық тұжырымдамаларды қолдануды тежейтін факторлар мен 

негативті сәттер көрсетілген. 
 
Аннотация. Анализируется состояние развития транспортно- логистической сети в сель-ском 

хозяйстве. Рассмотрены проблемы продовольственного рынка, неразвитость инфра-

структуры и логистической отрасли в стране, нехватка собственного капитала на приобре-
тение сырья, мини заводов по его переработке; использование отечественными произво-

дителями традиционных методов производственных процессов, медленная адаптация к 

инновационным преобразованиям; недостаточная оценка общественной значимости обра-

щения товаров. Отражены социальные аспекты, связанные с несвоевременным решением 

проблем в сфере логистики. Показаны механизмы бесперебойного обеспечения 

необходимыми ресурсами сельскохозяйственных товаропроизводителей, соглашений с 
поставщиками, а также сокращения расходов на закупку и транспортировку сырья к местам 

переработки. Указаны факторы и негативные моменты, тормозящие применение логистиче-

ской концепции в казахстанской экономике. 
 
Abstract. The state of the development of transport and logistics network in agriculture has been 

analyzed. The issues of food market, underdeveloped infrastructure and logistics industry in the 

country, lack of own capital for the purchase of raw materials, mini factories for processing have 

been considered; Use of traditional production processes methods by domestic producers, slow 

adaptation to innovative transformations; Insufficient evaluation of social significance of product 

circulation. The social aspects related to the untimely solution of the problems in the field of 

logistics have been reflected. The mechanisms of uninterrupted supply of necessary resources to 

agricultural producers, agreements with suppliers, as well as cost reduction for purchasing and 

transporting raw materials to processing facilities have been shown. The factors and negative 

aspects that restrict the application of the logistic concept in Kazakhstan economy have been 

indicated.  

Қазақстандағы қазіргі кездегі логистика-
лық жағдайдың даму қарқыны мен мүмкін-
шіліктерін азық-түлік кешеніне қатысты негізгі 
проблемалардан бөлек қарастыру мүмкін 
емес. Ол бірнеше себептерге байланысты:  

Біріншіден, кешеннің дамуына кедергі 

келтіретін факторлардың болуы: 

− шикізат сатып алуға меншікті капи-

талдың жоқтығы;  
− «Зауыт-сауда алаңы» принципі бойын-

ша байланысқан технологиялық өнеркә-
сіптердің болмауы.  

− еліміздің оңтүстік өңірлерінде жемістер 
мен көкөністерді өсіруге климаттық жағ-
дайлардың қолайлы болуына қарамастан, 
ондағы кеңінен өңдеу өте төмен. Кон-
сервіленген өнімдерді өндіру сапасы мен 
сыртқы келбеті бойынша халықаралық стан-
дарттарға сай келмеуі;  

− ауыл шаруашылығы шикізатын өнді-
ретін орындардың жанында қайта өңдеуге 
арналған шағын зауыттар санының жеткі-
ліксіз болуы;  

− ауыл шаруашылығы шикізаттарын өн-

діру орнынан тікелей қайта өңдейтін және 
дайын өнімді сатып алатын инфрақұры-
лымның жеткіліксіздігі;  

− ауылшаруашылық шикізаттары мен 

дайын өнімдерін сатып алу барысындағы 
инфрақұрылымдардың дамымауы;  

− ауыл шаруашылығы шикізаттарын те-
рең әрі қалдықсыз өңдейтін өндірістердің 

болмауы, атап айтқанда: құрғақ таңғы ас, 
мұздатылған шикі клейковина, жылдам мұз-
датылатын жидектер мен көкөністер, құрғақ 
жеміс концентраттары және т.б.; 

− арзан импорттық өнімдердің шектен 

тыс мөлшері;  
− агроном және азық-түлік өнеркәсібінің 

оқыту сапасының төмендеуі;  
− ауыл жастарының қалаға жаппай 

ағылуы [1]. 

 

 

Екіншіден, отандық өндірушілердің өнді-
рістік процестерді ретке келтірудегі тәжіри-
бесі мен мүмкіндіктерінің әлі де болса дәс-
түрлі сипатқа ие екендігі. Сондықтан, логис-
тикалық жүйені дамыту ауыл шаруашылы-
ғының өндірістік жүйесін дамытуда маңызды 
рөл атқарады. Жаһандық экономикалық 
бәсекелестік жағдайында заманауи өндірістік 
технологияларды және жабдықтарды пайда-
лану – жоғары сапалы азық-түлік өнімдерін 
өндіруге мүмкіндік береді [2]. Сонымен қатар, 
Қазақстандық тұтынушылар жоғары сапалы 
арзан өнімдерді тұтынуды қалайды, ал кейбір 
жағдайларда бағасы қымбаттау. Сондықтан, 
отандық тауар өндірушілердің ең басты 
мақсатының бірі өндірістік шығындарды 
төмендетіп, өнімнің өзіндік құнын азайту 
болып табылады. Осы мақсатқа қол жеткізу 
үшін отандық тауар өндірушілер өндірістік 
процесте ішкі логистика ағынын жеткілікті 
түрде дамытып, өнім өндірушілерді керекті 
ресурстармен, меркетингпен қамтамасыз ет-
пейінше ауыл шаруашылығын дамытудың 
оңайға түспейтіні белгілі.  

Үшіншіден, отандық экономикада тауар 
айналысы саласы рөлінің жеткілікті дәрежеде 
бағаланбауы, ал бұл батыс елдері логис-
тикасында сандық маңызымен сипатталатын 
ең негізгі көрсеткіштердің бірі ретінде 
қарастырылады [3]. Біздің елімізде өндірістік 
секторға қарағанда тауар айналымын дамыту 
артта қалып отыр, әсіресе ол тауарлар мен 
қызметтерді сатуды ұйымдастыруда анық 
байқалады. Бұл жағдайлар бәсекеге қабілет-
тілікті төмендететін негізгі факторлардың бірі. 
Өндірушілерден тұтынушыларға дейін 
тауарларды жылжыту тауар айналысы сала-
сында өте баяу. Осы себептерге байла-нысты, 
тұтынушылардың қажеттіліктері дер кезінде 
қанағаттандырылмайды. Нәтижесін-де, 
тұтынушылардың отандық кәсіпкерлердің 
тауарлары мен қызметтеріне деген сенім-
сіздігі пайда болады. Ол үнемі қалдықтар 
принципі бойынша қаржыландырылған қыз-  

меткерлерді басқаруда тұрақты психоло-
гиялық кедергі болды, осылайша, отандық 
өнім өндірушілердің тауар айналымының 
экономикадағы рөлі жеткілікті дәрежеде 
бағаланбайды. Қазақстан Республикасын-
дағы ағымдағы жағдайды ескеретін болсақ, 
өндіріс айналымы мен тұтыну әлі күнге дейін 
бір жүйеге келтірілмеген. Өндіріс және 
маркетинг арасында айтарлықтай алшақтық 
бар. Нәтижесінде, ұлттық экономикамыз 
өзіндік дәрежеде пайдасын жоғалтады, 
айтарлықтай шығынға ұшырайды.  

Төртіншіден, бәсекелестік жағдайында 
отандық өндірушілер үшін нарықтың белгілі 
бір бөлігін ұстап тұрудың қиындығы. Қаржы 
ресурстарының негізгі бөлігі көбінесе жаңа 
өнімдерді әзірлеуге жұмсалады, атап айт-
қанда: тауарлар тасымалы желілерін құру, 
дүкендер ашу, т.б. пайдаланылады. Қазіргі 
кезде логистикалық жүйелерді жобалау және 
әзірлеу қомақты салымдарды талап етеді. 
Шетелдік өндірушілердің Қазақстанмен са-
лыстырғанда айтарлықтай артықшылықтары 
бар, олар ең алдымен өндірісті қар-
жыландырудың басым бөлігін ұйымның 
маркетингтік қызметіне бағыттайды, ондағы 
заманауи әдістерді қолдана отырып өнімді 
нарыққа жылжытудың негізгі жолдарын 
зерттеуге аса мән береді. Сонымен қатар, 
олар тәжірибелі логистикалық-менеджерлер 
мен жоғары дәрежелі ұйымдастырушы қа-
білетке ие мамандардың ғылыми дәлелдеген 
әдістерін пайдалану арқылы өз өнімдерін 
нарыққа шығарады. Өнімді нарыққа жылжыту 
кезінде тұтынушылардың нақты бір тобы 
бойынша зерттеу жұмысын жүргізуге аса мән 
береді. 

Бесіншіден, Қазақстан Республикасы-ның 

дәл қазіргі жағдайында экономикадағы 

инфрақұрылымның дамуы бойынша тіпті 

әлемдік орташа деңгейден де артта қалып отыр 

(әсіресе өндіріс саласынан). Ауыл 

шаруашылығы саласында бұндай мәселелер 

отандық өнім өндірушілердің бәсекеге қа-

білеттілігін одан сайын төмендетеді. Қазақ-стан 

экономикасындағы логистика саласының 

тұжырымдамасына осы факторлар мен теріс 

әрекеттер кедергі болып отыр, және оларды 

қысқа мерзімде еңсеру мүмкін емес.  
Осылайша, қазіргі уақытта көптеген 

отандық өнім өндірушілердің жергілікті кәсіп-
орындары үшін логистика саласы кеңінен 
қолдау таппай келеді. Еліміздегі жергілікті 
өнім өндірушілер бәсекелестік артықшылық-

ты қамтамасыз ету үшін логистиканың өнімді 
тарату жүйесінде жеңіл элементтерін ғана 
қолданып, соны қанағат тұтып отыр [4]. Де-
генмен, импорттық өндірушілердің тәжірибе-
лерін ескере отырып, өнімдерді нарыққа жыл-
жытуда логистикалық тізбектік тәсілді қолда-
ну және оны азық-түлік кешеніне енгізу қажет 
деп есептейміз. Бұл, әсіресе, импорт алмас- 

 
тыру бағдарламасын іске асыру тұрғысында 
өзекті мәселелердің бірі болып табылады.  

Біздің ойымызша, азық-түлік кешенін-
дегі тауар айналымының логистикалық тіз-бегі 
өзінің ерекшеліктерімен сипаттала оты-рып, 
басқа салалардың тізбектеріне де өте ұқсас. 
Бұл логистикалық кешеннің күрделілігі, 
кешеннің тұтастығы тауар айналысын қам-
тамасыз ететін субъектілер сапасы мен олар-
дың ағымдық процестерді жүзеге асыруына оң 
әсерін тигізеді.  

Біздің зерттеу нәтижелеріміз жабдықтау 
қызметі бұл өндірістік ж әне жеткізу кезінде 
дербес жүзеге асырылып отырады және оған 
әр түрлі ұйымдық құрылымдар жатады. 
Аталған қызметтер мақсаттар мен міндет-
терді терең зерттеуді қажет етеді.  

Қазақстандағы қазіргі жағдай бойынша 
өнімдерді тасымалдау барысында логисти-
калық басқарудың әр түрлі ұйымдық құры-
лымдарға тәуелді болуы – жол қозғалысын 
басқару міндеттерін атқаруда, қоймалық және 
материалдық ағындар қызметін басқаруда 
тиімсіз. Себебі, әрбір ұйымдық құрылымдар 
қызметіне бақылау жасауға көп уақыт қажет. 
Осылайша, отандық компанияларда бірыңғай 
логистикалық тұжырымдамалардың болмауы 
және оның бір жүйеге келтірілмеуінен, оны 
басқару өте қиын, оның үстіне бұл түрлі 
компаниялардың функционалдық бөлімдерге 
бөлінуіне себеп болады.  

Отандық және шетелдік кәсіпорындар-
дың тәжірибесі көрсетіп отырғандай, тауар-
ларды жеткізу тізбегін басқару бойынша жеке 
кәсіпорындардың байланыс стратегияларын 
қамтамасыз етуі; оның жалпы нарықтық 
стратегияны болжау қабілетінің болуы; нарық 
сигналдарына тез жауап беру қабілеттілігі 
сияқты ерекшеліктері компанияның бәсекеге 
қабілеттілігін арттыруда ерекше маңызға ие  
[5]. Сондықтан, бұған логистика рөлін арт-
тыру арқылы ғана қол жеткізуге болады деп 
есептейміз. Ауыл шаруашылығы саласында 
логистикалық желіні ұйымдастыру тұжырым-
дамасын тиімді қолдану – шикізаттың қажетті 
мөлшерін керекті жерге дәл уақытында, аз 
шығындар арқылы жоғарғы сапамен жеткізуді 
ұйымдастыруға ықпал етеді. Алайда, бұл 
тұжырымдаманың маңыздылығын дұрыс ба-
ғаламау, отандық өнім өндірушілерді сәтсіз-
дікке алып келетін көптеген себептердің біріне 
жатады. 

Әлеуетті синергияны пайдалану бой-
ынша жеткізуші және өңдеуші нысанның 
ынтымақтастық артықшылықтары негізінде 
экономикалық пайда алу үшін келесілерді 
бөліп көрсетуге болады:  

− өңдеу орындарында шикізатты сатып 

алу және тасымалдау шығындарын қысқарту; 

− ауыл шаруашылығы өнім өндірушілерін 

қажетті  ресурстармен  тұрақты  қамтамасыз 

ету және шикізат қорын шоғырландыру, олар-
дың өнеркәсіптік қайта өңдеу салаларымен 
арасын жақындату арқылы шикізат шығын-
дарын мүмкіндігінше қысқарту, әсіресе, тез 
бұзылатын өнімдердің шығындарын азайту;  

− сапалы шикізаттар есебінен түпкі өнім 
өндірісін арттыру және стандартты емес 
материалдарды, қалдықтарды қайта өңдеу 
арқылы өндіріс көлемін ұлғайту. 

АӨК секторындағы қызметкерлердің 
жабдықталу қауіпсіздігі, оларды жыл бойы 
жұмыспен толық қатамасыз етуге берілетін 
кепілдік, ауылдық жерлерде тұрмыс деңгейін 
арттыру т.б. секілді әлеуметтік маңызы бар 
аспектілер мен интеграциялық әсерлер 
экономикалық тиімділікке бағытталуы тиіс. 

Осыларды қорытындылай келе, өзгеріп 
отыратын нарықтық жағдайға сәйкес, соны-
мен қатар, маусымға байланысты жеткізу 
тізбегін реттеуге мүмкіндік беретін қатысу-
шылар мен өзара міндеттемелер көлемінің 
санын өзгерту АӨК саласындағы аса маңызды 
сұрақтардың бірі екеніне көз жеткізуге болады. 
Осыған сәйкес, ауыл шаруашылығы 
кәсіпорындары үшін қазіргі заманғы 
интеграция нысандары мен түрлерін тиімді 
қолдану аса маңызды. Сондықтан, ауыл 
шаруашылығы жеткізушілері үшін 
интеграциялық келісім-шарттың ең қолайлы 
түрлерінің бірі болып табылады.  

Отандық кәсіпорындардың қазіргі за-
манғы бизнес ортасын зерттеуде, қайта өңдеу 
саласы бойынша логистикалық кон-
цепцияның тиімділігін әдіснамалық және 
әдістемелік жағынан зерттеу маңыздылығы, 
шын мәнінде осы тәсіл арқылы ауыл ша-
руашылығы өнімін өндірушілерін жабдық-
тауды басқаруды оңтайландыруға, оның 
әлеуетті үрдісін модельдеуге болатыны 
байқалып отыр.  

2010-2016 жж. аралығындағы СҚО ауыл 
шаруашылығы өнімдері нарығын зерттеу 
барысында, мал шаруашылығының барлық 
санаттарындағы өндіріс көлемі шамамен 18-
30% аралығында тұрақты өсімді көрсетіп 
отырған және сиыр өнімділігі тек жеке 
шаруашылықтарда байқалып, олардың өнді-
рістік өнімдердегі үлесі 70-80% құрады, ал 
тауарлардың бәсекеге қабілеттілік деңгейі 
біртіндеп өсіп, осы кезеңдер аралығындағы 
оның өсу деңгейі 38% ден 53%-ға жетті.  

Облыс көлеміндегі ауыл шаруашылы-
ғындағы өндірістік өнімдерді қайта өңдеу 
бойынша ең жоғарғы үлес мұнай өнімдерін 
өңдеу салаларына тиеселі. АӨК логисти-
калық қызметтің басым бөлігі осы секторды 
жабдықтаумен ерекшеленеді. 

Өңдеуші кәсіпорындарға келетін өңдел-

меген сүттің үлес салмағы 49%-дан 75%-ға 

өсіп отырғандығы анықталды, ал салқында-

тылған сүттің үлесі 49%-дан 25%-ға дейін 
кеміген. Сүт шикізатының сапасының төмен- 

 
деуінің негізгі себебі, жеке тұрғындар тара-
пынан сүт ұсынысы артып, сүт өнімдерінің 
көлемі ұлғайған. Облыстағы сүт өңдейтін 
техникалық құрал жабдықтардың жеткілік-
сіздігіне байланысты тұрғындардың тиісті 
дәрежеде сүтті өңдеуге мүмкіндігі жоқ. 

Сонымен қатар , қайта өңдеуші кәсіп-
орындар тарапынан сүттің сапалық пара-
метрлеріне қойылатын талаптар (майлы-лығы 
, қышқылдығы, бактериялық ластануы және 
т.б.) өте жоғары. 

Сондықтан, шаруашылық байланыстар-
ды дамыту үшін сүттің сапалық көрсеткіште-
ріне баса назар аударылып, жеткізуші-лерден 
қабылдау кезінде екі тараптардың да жау-
апты болуы және сапалық жүйе көрсет-
кіштерін әзірлеуі, әрі оны іске асыруы керек.  

Сүт өңдеуші мекемелерде жабдықтау 
тиімділігіндегі өзгерістерді ескере отырып, 
өзара келісілген өлшемдер жүйесі бойынша 
салалық жеткізушіні бағалау әдісі қолданы-
лады (жеткізу радиусы, сүт сапасы, сатып алу 
бағасы, сатып алу шарттары, жеткізу мерзімі, 
қаржылық жағдайы, жеткізу мерзімі, 
жеткізушінің қаржылық жағдайы, жоспардан 
тыс сатып алу). Бұл көрсеткіштер көбінесе сүт 
өңдеуші кәсіпорындармен біржақты бағалауға 
бейімделген.  

Ауыл шаруашылығы кәсіпорындары 
жеткізу радиусы, шикізатпен қамтамасыз 
етушілер есебінен, сонымен қатар, сатып алу 
бағасы мен жеткізу уақыты өлшемдері 
критерилері есебінен жоғары әлеуетке ие. 
Жеткізушілердің топтары орташа кешенді 
бағалау нәтижелері бойынша (ауыл 
шаруашылығы кәсіпорындары, жеке шаруа 
қожалықтары мен шикізатпен қамтамасыз 
етушілер) анықталған.  

Жалпы алғанда, зерттеу нәтижелері көр-
сеткендей, сүт өндіру шаруашылықтарымен 
бірлескен тұрғындар басқа да көздерден 
қамтамасыз етілетін сатып алулармен 
салыстырғанда 25%-ға дейін шығындарын 
үнемдейді. Осыдан «жеткізушілер – қайта 
өңдеуші кәсіпорын » жүйесі – сүт өндірісінің 
тиімділігін арттыру негізі екенін көрсетеді.  

Логистикалық тұжырымдама бойынша 
шикізаттарды жеткізу стратегиясының негізі 
«жеткізушілер – қайта өңдеуші кәсіпорын» 
жүйесінде, сондай-ақ , ұйымдастырушылық-
басқарушылық және ақпараттық фактор-
ларды зерттеу негізінде материалдық ағын-
дардың қозғалысын оңтайландыру нәтиже-
сінде қалыптасқан.  

Ұйымдастырушылық факторларды тал-

дау қазіргі жағдайда шаруашылық жүргізуші 

кәсіпорындардың ағымдағы қаржыға қол 
жеткізуден бұрын, стратегиялық тиімділікке 

жету үшін сүт жеткізушілермен өзара тиімді, 

әрі сенімді қарым-қатынасты қалыптас-

тыруды ойлауы қажет екенін көрсетті. Бұл 

міндет кәсіпорынның логистика бөліміне  

жүктелуі тиіс, оған логистикалық менед-
жерлерден басқа сапа жөніндегі инженер және 
стандарттау қызметкерлерін, зертхана-ларды, 
қойма меңгерушілерін және тағы басқаларды 
тартқан жөн. Ауылда менеджер-логистің 
жетекшілігімен қабылдау пункт-терінің 
ұйымдық құрылымын құру орталы-ғының 
қажеттігі дәлелденген. Бұл өңдеуші 
кәсіпорындардың қабылдау тармағындағы 50 
шақырым қашықтықтан аспайтын жерлерден 
тәулігіне кем дегенде 150 мың т сүт жинауға 
мүмкіндік беретін оңтайлы нұсқа болып 
табылады.  

Зерттеу көрсеткендей, экономикалық, 
әлеуметтік және экологиялық басымдық-
тарды бағындыру тек қайта өңдеуші 
кәсіпорындарға ғана емес, жеткізушілерге де 
тікелей байланысты. Сондықтан, жоғары 
сапалы шикізат пен дайын өнімді дамытуды 
қолдау тек жеткізушілермен тұрақты ынты-
мақтастықта, интеграциялық негізде жұмыс 
жасау барысында мүмкін болмақ.  

Ауыл шаруашылығы өнімдерін қайта 
өңдеудің және оны тұтынушыларға жедел 
жеткізудің осындай қажеттіліктеріне байла-
нысты, қайта өңдеуші кәсіпорындар тұрақты 
жеткізушілермен ұзақ мерзімге бірлесіп жұмыс 
істеу үшін тиімділігі жоғары JIT - жүйесін («дәл 
мерзімде») қолдануға болады.  

Бұл басқарушылық аспектіні шикізатты 
қайта өңдейтін кәсіпорындар базасын құру 
кезінде ескеру қажет, ол өз кезегінде, жемшөп 
базасын кеңейтуді және құрылымын 
жетілдіруді көздейді, сонымен қатар 
зертханалар жұмысының тиімділігін арттыру, 
қазіргі заманғы технологияларды енгізу 
сияқты сұрақтарды шешуге мүмкіндік береді.  

Осылайша, логистикалық тұжырымдама-
сының тиімділігі сүт өңдейтін кәсіпорындарға 
шикізатты жеткізуде ұйымдастырушылық, 
басқарушылық және ақпараттық қамтамасыз 
ету сияқты қайта бірлескен «жеткізушілер - 
қайта өңдеуші кәсіпорын» жүйесінің маңызды 
екендігін тағы да дәлелдеді. Өз кезегінде ол 
неғұрлым жоғары экономикалық нәтижелерді 
жүктеу шарты бойынша оның негізіне қазіргі 
заманғы аспектілерін біріктіру күшімен 
анықталады. Интеграцияның қазіргі заманғы 
аспектілері жоғары экономикалық көрсет-
кіштердің болу мүмкіндігін көрсетеді.  

Әлемдік және отандық тәжірибемен 
дәлелдеп отырғандай, логистиканың жетіс-
тіктерін қолдану сауданың тиімділігін едәуір 
арттыруға мүмкіндік береді.  

Оның негізгі тиімділік әсеріне тоқталсақ: 
1. Тауар қозғалысы тізбегі қорының сар-

қылуы есебінен: 

− көтерме және бөлшек сауда арасын-

дағы қорларын қайта бөлу және көтерме 

сектордағы қорларға назар аудару; 

 
− қорлардың жай-күйін бақылауда зама-

науи тәсілді қолдану;  
− қорларды толықтырудың заманауи 

жағдайларға байланысты мәселелерін қарас-
тыратын жоғары дәрежедегі білімі бар 
мамандарды тарту.  

Ағымдағы және сақтандыру қорлары 
қысқартылады. Ағымдағы қорлардың қысқа-
руы – тауар мөлшерінің оптималды көлемінің 
мерзімінде жеткізілуіне байланысты қалыпта-
сады. Сақтандыру қорларының қысқаруы – 
оны нарыққа жылжыту кезіндегі бір қоймада 
сақталуына байланысты. Мысалы, 100 дүкен-
ді бір ғана өнімді сақтау және тарату 
қоймасының айналасына шоғырландыра 
отырып, сақтандыру қорларын орналасты-
ратын болсақ, тұрақтылықты қамтамасыз ету 
қорын есепке алмағанда резервтік қордың 
жалпы мөлшері 10 есеге дейін қысқарады.  

2. Көтерме және бөлшек сауда кәсіп-
орындар алаңдарын мүмкіндігінше көбірек 
пайдалану. Мысалы, логистикалық оңтайлан-
дыру сауда алаңдары үлесінің ауқымын 
кеңейтуге және сауда дүкендерінің құры-
лымдық мәнін өзгертуге мүмкіндік береді. 
Қарастырылып отырған мақсатқа келесі 
негізде қол жеткізуге болады: 
 

- қорлардың жалпы санын күрт қысқарту 
және олардың маңызды бөлігін көтерме 
звенодан бөлшек және көтерме сауда 
дүкендерімен алмастыру; 

- тауарды нарыққа қазіргі заман талап-
тарына сәйкес буып-түю, таңбалау, бағала-
рын белгілеу және басқа да факторларды 
ескере отырып, тауарды нарыққа жылжы-
тудың осыған дейінгі әдістерін заманауи 
әдістермен алмастыру.  

3. Капитал айналымын жеделдету. Оған 
тапсырыстарды орындау және орналастыру 
процесі арқылы қол жеткізуге болады.  

4. Көлік құралдарын пайдалану мәсе-
лелеріне қатысушылардың жоғарғы деңгей-  
дегі келісімдері аясында көлік шығындарын 
қысқарту арқылы қол жеткізуге болады. 

5. Жүк көліктерімен байланысты шығын- 
дарды азайту, әсіресе қол еңбектерін 

қысқару. 
Осылайша логистиканы пайдаланудың 

нәтижелілігі тиімділік мөлшерін арттыру 

ережесіне сәйкес , келтірілген көрсеткіштерді 
жақсарту арқылы жүзеге аспақ.  

Бұл шығыны аз тиісті өнім көлемін қажет 
еткен уақытта, қажетті мөлшерде талап 
етілген сапамен тауарлар жеткізуді қамта-
масыз ету үшін нарықтың қабілетін көрсететін 
логистиканың ұйымдастырушылық жүйеле-
рінде пайда болған жаңа жетістіктерін пайда-
лану мүмкіндігінің маңыздылығын көрсетеді.  

Сөз соңында айтатын болсақ, ауыл 

шаруашылығы саласының тауар қозғалысын 

қамтамасыз етудегі логистикалық оңтайлан- 

дыру схемасы – ауыл шаруашылығы сала-сын 

табиғи жолмен дамытудың негізгі жолы. 

Логистиканы қолдану – қазірдің өзінде АӨК 

кәсіпорындарының бәсекеге қабілеттілігінің 

кепілі. Ал бұл болашақта оның басты 

ресурсына айналады.  

